
Formáli 
Hér verða kynntar niðurstöður yrkjatilraunar í ferlitna vallarrýgresi sem var hluti af stóru 

samnorrænu og -baltnesku verkefni. Um leið er notað tækifærið til að kynna tegundina og 

gefa sögulegt yfirlit um fyrri rannsóknir sem gerðar hafa verið hér á landi.  

Vallarrýgresi var lengi talið til „furðugrasa“ á Íslandi sem staldraði of stutt við þar sem því 

var sáð í tún með öðrum grastegundum. Tún sem áttu helst að endast von úr viti. Á þessari 

öld er aftur á móti komin meiri geta til að endurrækta tún oftar í sáðskiptum til að fá 

gæðameiri uppskeru fyrir búfénað. Hvað fóðurgæði varðar stendur vallarrýgresið jafnfætis 

vallarfoxgrasinu en gefur jafnframt meiri uppskeru á meðan það er ríkjandi í túni. 

Vallarfoxgras hefur mjög lengi verið drottnandi sáðgresi í túnum hér á landi og verður 

eitthvað áfram en nú er kominn verðugur keppinautur.  

Margir fyrrum samstarfsmenn mínir aðstoðuðu við undirbúning og framkvæmd 

tilraunarinnar. Sérstakar þakkir fá;    

 Gunnhildur Gísladóttir  Jónína Svavarsdóttir 

 Helga Rún Jóhannsdóttir  Nicolas Vincenzi, starfsnemi 

Hrannar Smári Hilmarsson  Sunna Skeggjadóttir 

Jóhannes Kristjánsson  Teitur Sævarsson 

    

 15. janúar 2026 

 Þóroddur Sveinsson, verkefnisstjóri 

 

Lagt af stað 7. júní 2018. 

Samantekt 
Samanburður á úrvali ferlitna yrkja og stofna (accessions)  frá ýmsum fræbönkum var gerður 

í tilraun á Hvanneyri sem hluti af stærra samnorrænu og -baltnesku verkefni.  

Meginmarkmið tilraunanna var að svipfarsgreina stofna saman með yrkjum í leit að álitlegum 

erfðahópum fyrir framtíðarkynbætur með tilliti til endingar (vetrarþols) og uppskeru á 

mörkum útbreiðslusvæða vallarrýgresis. 

Í tilrauninni á Hvanneyri voru sérvalin 19 þekkt yrki af sáðvörulistum þátttökulandanna til 

að bera saman við 25 stofna.  

Breytileikinn milli stofna reyndist minni en á milli yrkja og enginn þeirra skaraði fram úr bestu 
yrkjunum. 

Erfðabreytileikinn milli yrkja er mikill og nægur til að standa undir áframhaldandi kynbætur með 
stýrðum víxlunum. 

Breytileikinn í heildauppskeru milli yrkja er mun minni en í hverjum slætti fyrir sig sem sýnir að 
yrki sem standa sig illa í 1. slætti bæta það næstum upp í öðrum (aðallega) og 3. slætti. 

Sterk víxlhrif voru á milli uppskeruára og heildaruppskeru sem þýðir að yrkin raðast ekki eins 
frá ári til árs. 

Breytileikinn í þekju milli yrkja við slátt er minnstur fyrsta uppskeruárið en eykst síðan með 
hverju ári eftir það sem er einföld vísbending um mismikla endingu yrkjanna.  

Viðmiðunaryrkin Raminta frá Litáen og SW Birger frá Svíþjóð stóðu sig vel og engin önnur yrki 
toppuðu þau en níu yrki stóðu þeim þó jafnfætis í meðaluppskeru fyrstu þrjú uppskeruárin. 

Endingarbestu yrkin komu frá Noregi og þar skaraði Fjaler uppúr. 

Vallarrýgresi er að eðlisfari skammlíf tegund og viðkvæmt fyrir umhverfi sínu en þó með talsvert 
mikinn erfðabreytileika sem hægt er að vinna með í kynbótum framtíðarinnar. 

 

Sáð í grýtta jörð (mynd 3. júlí 2018).  

Inngangur 
Rýgresi (Lolium tegundir) er lítil ættkvísl grastegunda með einungis u.þ.b. níu tegundum 

(Guan X o.fl., 2017). Hún er náskyld hinni stóru ættkvísl vingla (Festuca teg.).  Þessum 

ættkvíslum má víxlfrjóvga og til eru yrki af s.k. rývingli (Festulolium) sem eru tilbúnir 

blendingar, mest milli vetrarrýgresis og hávinguls eða tágavinguls. Blendingar vallarrýgresis 

og hávinguls eru einnig til en ekki eins algengir.  

Rýgresistegundum er aftur á móti að fjölga því DNA rannsóknir hafa sýnt að hávingull 

(Festuca pratensis) og tága- eða stórvingull (Festuca arundinacea) eru skyldari rýgresi en 

vinglum og þess vegna hefur latneska fornafninu verið breytt í samræmi við það. Þessi 

nafnabreyting veldur margskonar ruglingi hjá upplýsingaveitum sem ekki verður séð fyrir 

endann á að leyst verður úr í bráð.   

Skráðar rýgresistegundir sem fundist hafa á Íslandi utan við ræktunarland 

Hörður Kristinsson (1937-2023) grasafræðingur listaði fjórar rýgresistegundir í íslenska 

plöntutalinu sínu;  

Lolium multiflorum - Ítalskt rýgresi - Einært sáðgresi sem berst víða um með sáningum, en 
helst ekki við til lengdar.  

Lolium perenne - Vallarrýgresi - Slæðingur frá sáðsléttum og vegsáningum sem helst að 
jafnaði ekki við nema skamma hríð.  

Lolium remotum - Eiturrýgresi - Mjög sjaldgæfur slæðingur við Skóga undir Eyjafjöllum 1953.  

Lolium temulentum - Akurrýgresi - Slæðingur sem aðeins hefur fundist einu sinni, í Reykjavík 
1966. 

Hörður Kristinsson (2008) 

Útbreiðslukort Harðar sýndi jafnframt að vallarrýgresi hefur fundist sem slæðingur í öllum 

landshlutum.    

Ítalskt rýgresi (L. multiflorum) er úrelt orð yfir einært rýgresi. 

Paweł Wąsowicz (2020) nefnir til viðbótar nýju rýgresistegundirnar tágavingul (L. 

arundinaceum) og hávingul (L. pratense). Hann nefnir einært rýgresi (L. multiflorum) 

slétturýgresi sem stjórnsýslan er farin að nota í reglugerðum um sáðvöru. Einnig að L. 

remotum heiti línrýgresi og L. temulatum eiturrýgresi. 

Tegundir rýgresis í ræktun 

Það eru einkum tvær rýgresistegundir sem eru ræktaðar af einhverju ráði í heiminum, annars 

vegar vallarrýgresi sem einnig gengur undir nöfnunum enskt [úrelt] og fjölært rýgresi (Lolium 

perenne) og hins vegar einært rýgresi (Lolium multiflorum) þar sem eru tvær undirtegundir, 

sumar- (var. westerwoldicum)  og vetrar- (var. italicum). Munurinn á sumar- og 

vetrarafbrigðunum er ekki mikill þar sem vetrarrýgresið skríður (þroskast) heldur seinna en 

sumarrýgresið en getur einnig lifað af mjög mildan vetur. Útlitslega eru þessar þrjár tegundir 

líkar og má auðveldlega víxla. Þær eru allar eftirsótt fóðurgrös vegna uppskerugetu, 

lystugleika og fóðurgildis.  

Nánar um vallarrýgresi 

Vallarrýgresi er lausþýfið búntgras (bunchgrass) líkt og vallarfoxgras, hávingull og 

axhnoðapuntur sem dreifa sér eingöngu með fræi, öfugt við skriðul grös sem geta einnig 

dreift úr sér og endurnýjað sig með jarðrenglum líkt og vallarsveifgras, háliðagras og língresi. 

Vallarrýgresi er eitt mest ræktaða fjölæra fóðurgrasið í hafræna hluta tempraða beltisins en 

hefur átt erfitt uppdráttar í kaldtempraða beltinu sökum takmarkaðs vetrarþols. Það hefur 

þó verið að mjakast norðar með betri yrkjum og breyttum áherslum í fóðurræktun. 

Vallarrýgresi er annað hvort tvílitna (2x =14) eða ferlitna (2x2x=28) en einnig eru til yrki sem 

hafa báðar þessar gerðir í sér. Tvílitna rýgresi er með fíngerðari blöð, þéttari (fleiri) blað- og 

stöngulsprota og er yfirleitt endingarbetra en ferlitna rýgresi sem er með færri sprota og 

breiðari blöð sem innihalda meira af vatnsleysanlegum kolvetnum (sykrum) og eru því heldur 

lystugri en tvílitna rýgresi. Fræþyngd tvílitna rýgresis er allt að helmingi minni en ferlitna 

rýgresis sem þarf að hafa í huga þegar sáðmagnið er ákveðið. Erlendis er algengt að sá blöndu 

af tví- og ferlitna yrkjum til að fá betri svörð og von um betri endingu.  

Rannsóknir sýna að frostþol ferlitna vallarrýgresisyrkja er heilt yfir marktækt minna en 

tvílitna yrkja en yrkjabreytileikinn er mikill (Helgadóttir Á. o.fl., 2018).  

Á Íslandi er það svellþol grasa sem ræður miklu um endingu þeirra í túnum. Norsk rannsókn 

sýndi að vallarfoxgras hafði þrefalt lengra svellþol en vallarrýgresi (63 daga á móti 20 daga 

þol) sem skilur oft á milli feigs og ófeigs við aðstæður eins og á Íslandi. Skýringin er talin vera 

að rýgresið afherðist hraðar undir svelli en vallarfoxgrasið sem veldur því að frostþolið 

minnkar og því fylgir aukin kalhætta (Höglind M. o.fl., 2010). En dæmin sýna að ending 

vallarrýgresis er samt lítil þó ekki reynir á svellþol.   

Eins og komið hefur fram er vallarrýgresi keimlíkt einæru rýgresi sem er mikið ræktað hér á 

landi sem grænfóður. Ef þessum þremur tegundum væri sáð samtímis snemma vors er 

einæra rýgresið að gefa það ár um 25-55% meiri uppskeru en vallarrýgresið (mynd 1-1).  

Mynd 1-1. Meðaluppskera tvíslegins 
rýgresis eftir tegundum á 
Möðruvöllum í Hörgárdal. Sáð 2. 
maí og seinni sláttur tekinn 30. 
ágúst 2014. (Þórdís Anna 
Kristjánsdóttir [ritstjóri], 2015).   

 

Íslenskar rannsóknir á vallarrýgresi  

Hólmgeir Björnsson (2000) tók ágætlega saman niðurstöður íslenskra rannsókna á rýgresi frá 

síðustu öld.  

Í Reykjavík og á Akureyri voru í lok 19. og byrjun 20. aldar gerðar fyrstu tilraunirnar með 

rýgresi, bæði fjölært og einært, og það borið saman við margar aðrar nýjar innfluttar 

grastegundir. Vallarrýgresið sem fyrst var prófað hér á landi kom frá Noregi (Einar Helgason 

1909, Sturla Friðriksson 1956). 

Í þá daga og lengi frameftir öldinni var mælt með að sá mörgum grastegundum saman í 

sáðsléttur.  

„Sjálfsagt var og að hafa rýgresi í grasfræblönduninni til að auka heyfallið fyrsta sumarið.“ 

Einar Helgason 1907 

„Því var fyrst sáð [á Akureyri] árið 1906. Það kom jafnt upp og hefir sprottið allvel. Rýgresi er 
fremur smávaxið, en er fremur góð fóðurjurt, og er rjett að hafa það í grasfræblöndunum með 
stórvaxnari tegundum. Það þrífst best í myldnum leirblendnum jarðvegi, hæfilega rökum.“  

Sigurður Sigurðsson 1910 

„Rýgresi, enskt og norskt, hefur stundum verið notað talsvert í fræblöndur. Þetta er 
meðalhávaxin tegund, ágætt fóðurgras, sem getur gefið jafna og góða sprettu fyrstu árin, en er 
lítt varanlegt.“  

Ólafur Jónsson 1930 

„Hefur hún [tegundin] talsvert verið notuð í graslendi, sem lengi á að standa, en deyr þó að 
mestu eftir tvö til þrjú ár, enda þótt nokkrir einstaklingar geti lifað mun lengur. Er hún þó talin 
eiga nokkurn rétt á sér í slíkum blöndum, þar sem vöxtur hennar er ör. Er hún snemmvaxin og 
gefur mikla uppskeru í [sáð]sléttum, meðan önnur þolnari og seinvaxnari grös eru að ná 
þroska.“ 

Sturla Friðriksson 1956 

Um miðja síðust öld (1947-1954) voru gerðar nokkrar yrkjatilraunir í vallarrýgresi á vegum 

Landbúnaðardeildar Atvinnudeildar Háskóla Íslands (Sturla Friðriksson 1956). Alls voru 

yrkin 30 og sum prófuð í allt að fjórum tilraunum en flest þó bara einu sinni. Af þeim voru 12 

yrki uppskerumæld og einungis þrjú yrki sem fengu góða einkunn fyrir árangur eftir einn 

vetur en heilt yfir var endingin lítil.  

Sáð var 30 vallarrýgresisyrkjum í tilraun sumarið 1963 á Korpu og hún uppskorin 1964. Til 

gamans er hér smella úr grein í Frey sem sýnir niðurstöðuna mjög vel (Sturla Friðriksson 

1967). Smellan sýnir vel yrkjabreytileikann en 12 yrki gáfu ekki uppskeru (mynd 1-2). Þar var 

besta yrkið að gefa um níu þurrefnistonn/ha. Frekari sögum fer ekki af þessari tilraun, 

sennilega vegna þess að yrkin lifðu ekki af næsta vetur (Hólmgeir Björnsson 2000). 

 

 

 

Mynd 1-2. Smella tekin úr grein í Frey sem sýnir 
uppskeru vallarrýgresisyrkja á Korpu sem sáð var 1963. 
Uppskeran miðast við 85% þurrefni (Sturla Friðriksson 
1967).    

 

Á Korpu var sumarið 1989 sáð í „furðugrasatilraun“ þar sem prófuð voru yrki í sex 

grastegundum; 

axhnoðapuntur (Dactylis glomerata), pólgresi (Arctagrostis latifolia), sandfax (Bromus inermis), 

snarrót (Deschampsia cespitosa), strandreyr (Phalaris arundinacea), stórvingull (Festuca 

arundinacea) og vallarrýgresi.  

Í vallarrýgresinu voru þrjár kynbótalínur frá Noregi prófaðar og ekki ólíklegt að ættir þeirra 

mætti rekja til norska rýgresisins sem reyndist vel hér á landi upp úr aldamótunum 1900 

(Hólmgeir Björnsson 2000). Þessar kynbótalínur gáfu góða uppskeru í fjögur ár eða að 

meðaltali ríflega átta þurrefnistonn/ha og mest fyrsta árið þegar vallarrýgresið gaf um tíu 

þurrefnistonn. Sumarið 1993 var rýgresisþekjan enn 58-78% en vorið eftir var nánast ekkert 

líf í rýgresisreitunum og tilrauninni þá hætt. Einungis snarrót og axhnoðapuntur lifðu 

jafnlengi en voru þó hálfdrættingar á við vallarrýgresið þegar kom að uppskeru.  

Þessar niðurstöður gáfu tilefni til að prófa betur úrval rýgresisyrkja á fleiri tilraunastöðvum 

og hjá bændum sem var gert á 10. ártugnum. Útfrá niðurstöðum tilraunanna og reynslu 

bænda var ályktað að vetrarþolnustu vallarrýgresisyrkin mætti rækta með ásættanlegum 

árangri við góð jarðvegsskilyrði og þar sem hætta á langtímasvelli er lítil. Góð framræsla 

skiptir máli og vallarrýgresið þolir mjög illa vatnsmettaða jörð að hausti sem dregur úr 

vetrarþoli.  

„Ef þessum skilyrðum er fullnægt ætti rýgresi að skila góðri og mikilli uppskeru á fyrsta ári, oftast 

á undan öðru túni, og verulegar líkur eru á að það geti gefið góðar nytjar í eitt eða fleiri sumur í 

viðbót.“ 

Hólmgeir Björnsson 2000 

Það vallarrýgresisyrki sem sýndi mesta vetrarþolið í þessum tilraunum var sænska tvílitna 

yrkið Svea en þar á eftir kom norska ferlitna yrkið Einar.  

Við tóku ræktunartilraunir með vallarrýgresi þar sem prófaðar voru skjólsáningar með byggi 

og einæru rýgresi og áhrif sláttutíma og fjölda slátta á uppskeru. Nánar má lesa um þær 

niðurstöður í grein Hólmgeirs Björnssonar (2000). 

„Viðhorf eru breytt að mörgu leyti, bú hafa stækkað og verkun heys breyst, sáðskipti hafa aukist 

og því getur verið eðlilegt að rækta gras sem endist aðeins í fá ár.“ 

Hólmgeir Björnsson 2000 

Á þessari öld var haldið áfram með yrkjaprófanir í vallarrýgresi víða um land. Vallarrýgresi 

er einnig oft með í tilraunum þar sem verið var að bera saman áhrif meðferða, eins og t.d. 

sláttutíma, á grastegundir og grasfræblöndur (sjá t.d. Þórodd Sveinsson 2025).  Samtals hafa  

48 yrki verið prófuð frá aldamótum og eru þau listuð í töflu 6-1 í viðauka. Þrettán þessara 

yrkja hafa náð inn á nytjaplöntulista LbhÍ (Þóroddur Sveinsson 2023). Að auki eru listuð í 

sömu töflu níu rývingulsyrki og einn rýgresisblendingur (einært x fjölært rýgresi). 

Flest yrkin voru einungis með í einni rannsókn en álitlegustu yrkin hafa verið með í allt að 

fimm rannsóknum. Flestar yrkjatilraunirnar voru einungis framkvæmdar á einum stað fyrir 

utan yrkjatilraunir Guðna Þorvaldssonar o.fl. (2014, 2015, 2019) þar sem yrkin voru prófuð 

samtímis á fleiri stöðum.   

Á Korpu var sáð í samnorræna yrkjatilraun þar sem borin voru saman fimm tvílitna og fimm 

ferlitna vallarrýgresisyrki. Í sömu tilraun voru einnig sjö rývingulsyrki, eitt tágavingulsyrki, 

eitt hávingulsyrki og einn rýgresisblendingur (vallarrýgresi x einært rýgresi). Tilraunin var 

tvíslegin árlega og stóð í þrjú ár (Þórdís Anna Kristjánsdóttir [ritstjóri] 2013, 2014, 2015a).  

Mynd 1-3 sýnir heildar þurrefnisuppskeru vallarrýgresisyrkjanna þessi þrjú ár. Þar sést vel 

hvað uppskeran fellur mikið strax á öðru ári þrátt fyrir að þekjan fór ekki að dala fyrr en 

síðasta árið (2014) en var þá enn á bilinu 52-93% eftir yrkjum. Að jafnaði gáfu tvílitna yrkin 

19% meiri þurrefnisuppskeru en ferlitna yrkin síðasta árið.  

Í rývinglinum voru einungis tvö yrki sem gáfu uppskeru öll árin. Það voru yrkin Fabel 

(vallarrýgresi x hávingull) frá Noregi og Hykor (tágavingull x vetrarrýgresi) frá Tékklandi. 

Tágavingulsyrkið gaf góða uppskeru öll árin en hávingullinn og rýgresisblendingurinn var 

mun lakari. 

Mynd 1-3. Heildarþurrefnisuppskera vallarrýgresisyrkja 2012-2014 á Korpu.  

 

Kynbætur á vallarrýgresi  

Að kynbæta víxlfrjóvga fjölær fóðurgrös eins og vallarrýgresi er langtímaverkefni og 

erfðaframfarir hafa verið hægar, sérstaklega ef litið er til Norðurlandanna. Áhugi 

kynbótafyrirtækja að búa til aðlöguð yrki fyrir norðlægar slóðir var heldur ekki mikill vegna 

lítils markaðar á hverju svæði.  

Á þessari öld hafa þó orðið talsverðar breytingar á viðhorfum vegna hlýnandi loftslags og 

vaxandi áhuga  bænda á vallarrýgresi. Þar að auki hafa tæknibyltingar í kynbótum gefið vonir 

um skilvirkari kynbætur. 

Árið 2012 fór af stað umfangsmikið norrænt-baltneskt samvinnuverkefni undir heitinu  PPP 

Pre-breeding in Perennial Ryegrass eða For-kynbætur í vallarrýgresi (NordGen á.á. b). PPP 

stendur fyrir Public Private Partnership. Í þessu verkefnið var samstarfið á milli opinberra 

háskólastofnana og kynbótafyrirtækja (NordGen á.á. a).  

Stofnað var til samstarfsins til að mæta áskorunum sem fylgja loftslagsbreytingum svo unnt 

sé að auka ræktun á útbreiðslumörkum vallarrýgresis á Norðurlöndunum og í 

Eystrasaltsríkjunum.  

Meginmarkmiðin voru; 

• Að finna og þróa endurbætt erfðaefni í vallarrýgresi til að aðlagast betur breyttu 

loftslagi á norðurslóðum  

• Að þróa ný verkfæri fyrir framtíðarkynbætur með aðstoð erfðamengjarannsókna 

• Skapa vettvang fyrir samstarf milli kynbótafyrirtækja og opinberra 

rannsóknastofnana  

Alls tóku fjögur kynbótafyrirtæki, fjórir háskólar og tvær opinberar rannsóknastofnanir þátt 

í verkefninu frá Litáen, Lettlandi, Eistlandi, Finnlandi, Svíþjóð, Danmörku, Noregi og Íslandi. 

Verkefninu var skipt upp í þrjú tímabil frá 2012-2020 og deilt á alls 16 misstóra vinnupakka 

(WP). 

 Á Íslandi voru framkvæmd fimm tilraunaverkefni en þar af tvö sem skiluðu ekki beinum 

niðurstöðum. Þau verkefni sem skiluðu niðurstöðum voru; 

 (WP 3)  Samanburður á aðlögunarhæfni, frostþoli og svipfari úrvals tvílitna og ferlitna 
vallarrýgresisyrkja 2012-2015 (Helgadóttir Á. o.fl. 2018) 

 (WP 7)  Samanburður á úrvali tví- og ferlitna vallarrýgresisyrkjum við allt að 284 stofna 
(erfðahópa) úr fræbönkum, 2014-2017 (Johansen N.H. o.fl. 2025) 

(WP 15)  Samanburður á úrvali ferlitna yrkja og stofna (erfðahópa) úr fræbönkum 2018-2021. 

Þessi tilraun (WP 15) var sett út í öllum átta samstarfslöndunum en með misjöfnum 
yrkjum og stofnum eftir stöðum. Talsverð skakkaföll urðu á nokkrum 
tilraunastöðunum vegna óhagstæðs tíðarfars en á Hvanneyri tókst hún vel. Ekki tókst 
að birta heildarniðurstöður úr þessari tilraunaseríu fyrir verkefnalok. Niðurstöður 
hafa þó verið birtar fyrir sum einstök lönd og hér verður niðurstöðunum frá Hvanneyri 
gerð ítarlegri skil.   

Meginmarkmið tilraunanna var að svipfarsgreina stofna í leit að álitlegum erfðahópum fyrir 

framtíðarkynbætur á mörkum útbreiðslusvæða vallarrýgresis.  

 

 

 

 

 

 Mynd 1-4. Eins 
tilraun í Lettlandi 9. 
maí 2019. 

Efni og aðferðir 
Sáð var 19 yrkjum (varieties) og 25 stofnum eða erfðahópum (accessions) úr fræbönkum 

(tafla 6-1). Yrki eru vottaðir tilbúnir stofnar á opinbera sáðvörulista Evrópusambandsins. 

Stofnarnir úr fræbönkunum er mest safn vistgerða, landkynja og kynbótalína  sem sótt er í 

fyrir mögulegar kynbætur á nýjum yrkjum. 

Tafla 2-1. Uppruni yrkja og afbrigða úr fræbönkum. Rauðlituðu yrkin eru viðmiðunaryrkin í þessari 
rannsókn. 

Yrki Uppruni   Stofnar, nr. Uppruni 

Alduva Litáen 
 

40054 Litáen 

Aston princess Holland 
 

40055 Litáen 

Barmaxima Holland 
 

40056 Litáen 

Elena DS Litáen 
 

40059 Litáen 

Fia Noregur 
 

40060 Litáen 

Figgjo1 Noregur 
 

40062 Litáen 

Fjaler1 Noregur 
 

40073 Litáen 

Garbor1 Danmörk 
 

40077 Litáen 

Ivar1,2 Noregur 
 

40081 Litáen 

Melbolt Holland 
 

40084 Litáen 

Nashota Danmörk 
 

40087 Lettland 

Ovambo1 Holland 
 

40091 Lettland 

Raite Eistland 
 

40114 NordGen 

Raminta1 Litáen 
 

40124 Eistland 

Spidola Lettland 
 

40148 Rússland 

SW Birger1 Svíþjóð 
 

40150 Rússland 

Trygve1 Noregur 
 

40157 Rússland 

Verseka Lettland 
 

40158 Rússland 

Vifelt Holland 
 

40160 Rússland 

   
40210 NordGen 

   
40247 NordGen 

   
40279 NordGen 

   
40402 NordGen 

   
40403 NordGen 

      40405 NordGen 
1Yrki sem nú þegar hafa verið skráð á Nytjaplöntulista LbhÍ 2023.  
2 Ivar reyndist vera blandað tví- og fjórlitna yrki  

Tilraunastaðurinn var við Ásgarð á Hvanneyri þar sem áður var gamalt tún á malarjörð. 

Jarðvinnsla (plæging, herfing og völtun) var framkvæmd vorið 2018 af Hvanneyrarbúinu ehf.  

Sáðgresinu var sáð með reitaraðsáningavél Jarðræktarmiðstöðvar LbhÍ.  

Raðbilið var 12,5 cm, sáðdýpt u.þ.b. tveir cm.  

Sáðmagn var sem svarar 45 kg/ha.  

Áburði (tafla 2-2) var dreift með reitadreifara Jarðræktarmiðstöðvar LbhÍ.  

Reitabreidd var 1,5 m en reitalengd um 6,7 m (stærð um 10 m2). Meðaluppskerureitur var 8,9 

m2 (+/- 0,4 m2).  

Reitir voru slegnir og uppskerumældir með Haldrup reitasláttuvél LbhÍ sem vigtar og skráir 

uppskeruna og tekur grassýni. 

Grassýnin voru að jafnaði 185 g/reit (+/- 31 g) sem voru þurrkuð í blásturofnum við allt að 

55°C í a.m.k. þrjá  sólarhringa til að ákvarða þurrefnismagn og fóðurgildi uppskerunnar. 

Þessi vægi þurrkhiti veldur því að „þurrefnið“ inniheldur enn fastbundið vatn sem má áætla 

vera um 7% af þyngd.   

Tafla 2-2. Tilbúni áburðurinn sem var dreift á tilraunina eftir árum. 

 
Tilbúinn áburður 

Ár vor    milli 1. og 2. sláttar 

2018 70 kg  N - 15 kg P - 29 kg K/ha 
 

2019 120 kg N - 26 kg P - 50 kg K/ha        40 kg N/ha 

2020 120 kg N - 26 kg P - 50 kg K/há       64 kg N - 14 kg P - 27 kg K/ha 

2021 120 kg N - 26 kg P - 50 kg K/ha       60 kg N - 13 kg P - 25 kg K/ha 

 

Vorið 2019 voru tekin sex jarðvegssýni (niður í 10 cm dýpt með borsívalningi sem var 5 cm í 

þvermál). Sýnin voru þurrkuð við stofuhita og send síðan til Efnagreining ehf. sem mældi; 

fínjörð <2mm, grófjörð >2mm, bændarúmþyngd, sýrustig, glæðitap, N, C, C/N, PO4-P, Ca, Mg, 

K, Na, Mn, Cu, Zn. 

Árlegir slættir voru þrír þar sem 1. sláttur var sleginn í upphafi skriðs 2019 og 2021 en fyrir 

skrið 2020. Á milli 1. og 2. sláttar liðu 46-42 dagar en 29-58 dagar á milli 2. og 3. sláttar allt 

eftir árum. 

Þekja vallarrýgresis var metin í hverjum reit með sjónmati, fyrst vorið 2019 og síðan fyrir 1. 

og 2. slátt öll árin en einnig við 3. slátt síðasta uppskeruárið. Vorþekja var einnig metin 2020. 

Ári eftir að slætti var hætt sumarið 2022 var þekja vallarrýgresis metin tvisvar.  

Þekjan er gefin upp sem hlutfall í prósentum (%) af heildarflataramáli reits. Það sem uppá 

vantar á þekjuna eru eyður eða sina en lítið var um aðkomugróður á tilraunatímanum. 

Samtímis þekjumælingum var skráð sýnilegt skrið á skalanum 0-6 þannig; 

1. - ekkert skrið sjáanlegt í reit 

2. - skrið rétt sýnilegt í einstaka grösum í reit 

3. - skrið mikið til hafið í reit 

4. - miðskriðtíma flestra grasa náð í reit að jafnaði 

5. - komið aðeins framyfir miðskriðtíma í reit  

6. - ax eða puntur svotil allur sýnilegur í reit 

7. - skriðlok í reit 

Skrið hefst þegar fyrst sést grilla í punt upp úr blaðslíðri og lýkur þegar öll blómskipan er vel 

sýnileg. Miðskriðtími er þegar um u.þ.b. helmingur punts er að jafnaði sýnilegur ofan við 

blaðslíður. 

Þurrefnisuppskera af hektara (ha) var þannig fundin; 

„blautvigt“ af reit (kg)/flatarmál reits (m2) x sýni „þurrt“/sýni „blautt“ x 10.000 = kg þurrefni/ha 

 

NDVI mælingar 

Sumarið 2021 var ásamt uppskeru- og þekjumælingum vallarrýgresis mældur 

blaðgrænustyrkur með s.k. NDVI-mæli (Normalized Difference Vegetation Index). Hann 

mælir styrk blaðgrænu með því að nema og skrá rauðar (660 nm) og innrauðar (780 nm) 

bylgjulengdir sem endurkastast frá ljóstillífandi gróðri á skalanum 0,00-0,99 þar sem 0,99 er 

mesti mögulegi styrkur. Mælinum var haldið í um það bil 80 – 90 cm hæð fyrir ofan hvern 

tilraunareit og mældur á gönguhraða enda á milli, einu sinni í hvert skipti. Mælibreiddin var 

34 cm. Meðal blaðgrænustuðull >0,80 í reit er metin sem full græn gróðurþekja. Mælirinn 

gerir ekki greinarmun á milli sáðgresis og annars ljóstillífandi gróðurs og er næmur fyrir 

skýjahulu og tíma dags sem mælingin er framkvæmd. Mjög lítið af aðkomugróðri var kominn 

inn í reitina sumarið 2021.  

Lykildagsetningar eru sýndar í töflu 2-3. 

Tafla 2-3. Lykildagsetningar. 

Ár: 2018 2019 2020 2021 2022 

Sáð:  7.jún 
    

Áburður vor: 7.jún 6.maí 11.maí 3.maí 
 

Áburður mill slátta:  1.júl 24.jún 7.júl 
 

Þekjumæling (%): 
 

29.apr 25.maí 5.júl 8.jún 

  
19.jún 18.jún 11.ágú 1.júl 

  
30.júl 28.júl 9.sep 

 

  
 8.sep 

  
Skriðmæling (0-6): 

 
19.jún 18.jún 5.júl 

 

  
30.júl 28.júl 11.ágú 

 

   
8.sep 

  
Slegið:      1. sláttur  30.ágú 19.jún 18.jún 6.júl 

 
                   2. sláttur 

 
31.júl 28.júl 11.ágú 

 
                   3. sláttur 

 
23.sep 24.sep 9.sep 

 

 
2021 

NDVI mælingar: 29.maí         2.jún         8.jún        15.jún 

  23.jún       30.jún         9.júl          14.júl 

 

Tilraunaskipulag og tölfræðilegt uppgjör 

Tilraunalandinu var skipt upp í sex blokkir þar sem arfgerðunum var raðað á af handahófi 

(sjá viðauka, mynd 6-1). Viðmiðunaryrkin, SW Birger og Raminta, koma fyrir í öllum blokkum 

en aðrar arfgerðir bara í tveimur blokkum (þ.e. í tveimur endurtekningum). Heildarfjöldi reita 

var 16 * 6 = 96. 

Í uppgjöri voru áhrif eftirfarandi þátta á uppskeru, þekju og skrið vallarrýgresis skoðuð: 

• Uppskeruár (2019-2021) 

• Yrki/stofnar (44) 

• Blokkir (6) 

Mælibreytur voru: 

• Uppskera 1., 2. og 3. sláttar og heildaruppskera, 2018-2021 (þurrefnistonn/ha) 

• Þekjuhlutdeild vallarrýgresis, 2019-2022 (%) 

• Skrið, 2019-2021 (0-6) 

• NDVI grænkustyrkur, 2021 (0-1) 

Tölfræðiuppgjör var unnið í tölfræðiforritinu JMP 16 (SAS Institute Inc., https://www.jmp.com).  

https://www.jmp.com/

Gerðar voru fervikagreiningar (ANOVA) byggðar á minnstu kvaðrata meðaltölum (standard 

least square) til að bera saman áhrif flokkabreyta á meðaltöl þekju sáðgresis, grænkustuðla, 

uppskeru og fóðurgilda.  

Megin tölfræðimódelið innihélt að lokum eftirfarandi áhrifaþætti;  

y = ár + yrki/stofnar +blokk+ ár*yrki/stofnar + ár*blokk + skekkja (leif) 

… þar sem y er mælibreyta. 

Miðað var við 95% öryggismörk (p < 0,05) til þess að munur á milli meðaltala áhrifaþátta 

teldist tölfræðilega marktækur. 

Framkvæmt var s.k. Dunnett próf (α = 0,05) þar sem viðmiðunaryrkin SW Birger og Raminta 

(controls) voru borin saman við önnur yrki og aðra stofna. 

Mynd- og töfluvinnsla var framkvæmd í Excel.  

 

Mynd 2-1. Sýnataka með Haldrup. 30. ágúst 2018. 

Niðurstöður 

Veðráttan á Hvanneyri 2018-2021 

Tafla 3-1 sýnir meðalsólarhringshita hvers mánaðar á vaxtartímanum frá maí til september 

ásamt hitasummum (°D) og meðalhita vetrarmánuðina á undan. Tafla 3-2 sýnir svo 

heildarúrkomuna í sömu mánuðum og heildarúrkomu vetrarmánuðina á undan. Þar sést að 

sáðárið 2018 sker sig frá uppskeruárunum 2019-2021 hvað varðar hita og úrkomu. Kaldast 

var 2018 og hlýjast 2019.  

Meðalvetrarhitinn (október-apríl) milli ára var breytilegur eða frá 0,6°C til 1,7°C  en var að 

jafnaði 1,2°C. Svellalög voru aldrei langvarandi og ekki varð vart við útbreitt kal þessi ár. 

Tafla 3-1. Meðalsólarhringshiti (°C) og hitasumma (°D) vaxtarmánuðina ásamt  meðalvetrarhita 
(október-apríl) á Hvanneyri 2018-2021. 

 Vaxtarmánuðir Vetrarmánuðir 

Ár maí júní júlí ágúst sept
. maí-sept. °D1 okt.-apr. 

2018 5,7 8,9 10,5 9,9 6,5 8,3 697 - 

2019 7,2 9,7 12,9 9,9 9,0 9,7 1.416 1,7 

2020 6,5 10,
2 10,4 11,1 6,8 9,0 1.323 0,6 

2021 5,0 8,7 12,0 13,2 8,1 9,4 1.241 1,3 

2022 6,8 9,3
7 10,8 9,9 8,6 9,1 1.390 1,0 

Meðaltal 6,2 9,4 11,3 10,8 7,8 9,1 1213 1,2 

Staðalfrávi
k 0,9 0,6 1,1 1,4 1,1 0,5 297 0,46 

1 2018 hitasumma frá sáningu til sláttar, 2019-2021 frá 1. maí til 3. sláttar 

 

Mesta heildarúrkoman í vaxtarmánuðunum var 2018 en minnsta 2019. Júlí var að jafnaði 

úrkomuminnsti og september úrkomumesti mánuðurinn.  

Tafla 3-2. Heildarúrkoma (mm) vaxtarmánuðina ásamt heildarúrkomu vetrarmánuðina (október-
apríl) á Hvanneyri 2018-2021. 

  Sumarmánuðir Vetrarmánuðir 

Ár maí júní júlí ágúst sept. maí-sept. okt.-apr. 

2018 97 75 61 43 124 400 - 

2019 14 13 39 30 163 261 674 

2020 55 49 22 113 146 384 489 

2021 47 68 44 43 175 376 526 

2022 56 54 69 102 69 349 735 

Meðaltal 54 52 47 66 135 354 606 

Staðalfrávik 30 24 19 38 42 55 117 

 

Jarðvegsgreiningar á tilraunastað 

Niðurstöður jarðvegsgreininga eru sýndar í töflu 3-3. Þær sýna mjög lágar jarðvegstölur hvað 

varðar lífræn efni og höfuðnæringarefnin N, P og K. Þá var 22% jarðvegsins með kornastærð 

yfir 2mm í þvermál sem hefur svo til enga jónrýmd og rýrir frjósemi jarðvegsins enn frekar. 

Aftur á móti var sýrustig og C/N hlutfallið hagstætt fyrir plöntuvöxt. Enginn sýnilegur 

næringarefnaskortur sást á vallarrýgresinu á tilraunatímanum enda vel borið á (tafla 3-3). 

Tafla 3-3. Jarðvegstölur mældar haustið 2018. Meðaltöl 6 samsýna (10 cm dýpt). 

 Mælt Eining Innihald 

Fínjörð, < 2mm % af þyngd 77,7 

Grófjörð >2mm % af þyngd 22,3 

Rúmþyngd kg/m3 1044 

Sýrustig pH 5,92 

Lífræn efni % 10,9 

N % 0,22 

C % 2,62 

C/N hlutfall 11,8 

PO4-P mg/kg 4,5 

Ca mg/kg 861 

Mg mg/kg 404 

K mg/kg 34 

Na mg/kg 100 

Mn mg/kg 43 

Cu mg/kg 3,1 

Zn mg/kg 0,8 

Vöxtur vallarrýgresis 2018 

Sumarið 2018 var einstaklega óhagstætt fyrir nýsáningar vegna bleytu og kulda og jarðvegur 

oft vatnsósa. Engu að síður var spírun heilt yfir mjög góð (mynd 3-2) þó að uppskeran hafi 

verið lítil við slátt 84 dögum eftir sáningu 30. ágúst (mynd 3-1). Þrátt fyrir þrefaldan 

uppskerumun milli stofna var munurinn ekki tölfræðilega marktækur (p = 0,596). Spírun í 

öllum reitum fyrir utan einn reit fór mjög vel af stað en sprettan aftur á móti var rysjótt innan 

og á milli reita (mynd 3-3). Í reitnum sem spíraði lítið til að byrja með var yrkið Fjaler. Um 

haustið og vorið eftir var reiturinn kominn með fulla þekju. 

 

Mynd 3-1. Uppskera stofna og yrkja 2018. Munurinn var ekki tölfræðilega marktækur milli stofna og 
yrkja. 

 

Eftir sláttinn var endurvöxtur kraftmikill fram eftir öllum september (mynd 3-4) og þekjan 

góð. Í lok september settust að gæsir í tilraunina sem sáu um að hreinsa af endurvöxtinn áður 

en þær yfirgáfu landið fullmettar (mynd 3-5). Um vorið 2019 var þó ekki hægt að sjá skemmdir 

af þeirra völdum, mögulega vegna milds vetrar (tafla 3-1). 



RIT LBHÍ nr. 188 – 2026 

16 
 

 

Mynd 3-2. 3. júlí, 26 dögum eftir sáningu. Jöfn spírun en yrkjamunur hversu langt spírunin er komin.  

 

Mynd 3-3. 30. ágúst 2018 84 dögum eftir sáningu. Myndin sýnir vel ójafna sprettu innan og milli reita. 

Mynd 3-4. Endurvöxtur 20. september 2018.   Mynd 3-5. Sömu reitir 30. október eftir yfirferð gæsa. 

   

     

Mynd 3-6. 29. apríl 2019.   Mynd 3-7. 22. apríl 2020. 

 

 

 Mynd 3-8.19. júní 2019. Fyrsti sláttur að hefjast í upphafi skriðs. Meðaluppskera 5,6 
þurrefnistonn/ha (4,2-6,8 tonn). Meðalþekja 94% (86-100%). Meðalskrið 0,8 (0,3-1,6). 

Uppskera yrkja og stofna 2019 - 2021 

Uppskeru- og þekjumælingar gengu hnökralaust fyrir sig öll þrjú árin. Þó að spírun hafi heilt 

yfir farið jafnt af stað var eftirtektarvert hvað sprettan var ójöfn í reitunum sem var 

sérstaklega áberandi 2018 (mynd 3-3) en var einnig greinileg árið eftir (mynd 3-8). Mögulega 

er það vegna breytilegrar frjósemi í jarðveginum sem hefur skapast við jarðvinnsluna 

(plægingu) á þessu gamla túni.  

Það var hámarktækur munur (p < 0,0001) á milli ára, yrkja/stofna og ára*yrkja/stofna þegar 

kom að uppskeru slátta og heildaruppskeru. Samspil ára og uppskeru í 2. slætti var þó ekki 

marktækt (p = 0,4819).  

Áhrif ára á uppskeru slátta 

Á mynd 3-9 er sýnd uppskera einstakra slátta og heildaruppskera áranna.  Heildaruppskeran 

2020  var 6% minni og 2021 35% minni en fyrsta sumarið 2019. Sumarið 2020 var fyrsti sláttur 

tekinn á sama tíma og 2019 en þá var þroskastigið enn ekki nálægt skriði. Meginuppskeran 

2020 kemur því úr 2. slætti.  

Það er vel þekkt að vallarrýgresið er lengi að koma sér af stað á vorin fyrir utan fyrsta árið 

sem útskýrir minnkandi uppskeru með aldri. Þó er vert að benda á að hér var hlýjasta 

sumarið  2019 og það kaldasta 2021. Vorið 2021 (maí og júní) var óvenju kalt (tafla 3-1).   

 

 

 

 

 

Mynd 3-9. Meðaluppskera slátta 
2019 - 2021. Meðaltal allra yrkja og 
stofna. 

 

Samband uppskeru í 1. slætti á heildaruppskeru  

Á mynd 3-10 er sýnt samband uppskeru 1. sláttar á uppskeru í 2. og 3. slætti ásamt 

heildaruppskeru. Sambandið er allsstaðar tölfræðilega marktækt. Sterkast var sambandið 

við heildaruppskeruna, því meiri sem uppskeran er í 1. slætti því meiri er heildaruppskeran. 

Einnig er nokkuð skýrt, fyrir utan eitt yrki (Elena DS), að því meiri sem uppskeran er í 1. slætti 

því minni er uppskeran í 2. slætti.  

Mynd 3-10. Samband 
uppskeru í 1. slætti á 
uppskeru í 2. og 3. slætti 
ásamt heildaruppskeru. Öll 
yrki og allir stofnar eru á 
myndinni. Meðaltal þriggja 
ára. 

 

Samanburður á uppskeru yrkja eftir árum 

Hér verða eingöngu sýndar niðurstöður fyrir yrkin en ekki stofnana. Breytileikinn milli stofna 

reyndist minni en á milli yrkja og enginn þeirra skaraði fram úr bestu eða verstu yrkjunum. 

Þess vegna var ákveðið að sleppa þeim hér, fyrir meiri skýrleika. 

Á myndunum í mynd 3-11 er yrkjunum raðað eftir heildaruppskeru frá vinstri til hægri og 

hverju ári fyrir sig. Munurinn á milli yrkja er meiri í hverjum slætti fyrir sig en í 

heildaruppskeru. Snemmþroska yrkin gefa meiri uppskeru en seinþroska yrkin í 1. slætti en 

það snýst yfirleitt við í 2. slætti sem skýrir af hverju munurinn á milli yrkja er minni í 

heildaruppskerunni.   

Það sem vekur athygli er að yrkin raðast ekki eins milli ára. Þannig er t.d. Fjaler með minnstu 

uppskeruna sumarið 2019 en þá mestu sumarið 2021.  

Þriggja ára meðaltal sýnir um 20% mun á heildaruppskeru milli uppskeruminnsta (Elena DS) 

og uppskerumesta (Raminta) yrkinu (mynd x, Meðaluppskera 2019-2021).  

Mynd 3-11. Samanlögð uppskera yrkja í þremur sláttum 2019 - 2021 ásamt þriggja ára meðaltali. 
Viðmiðunaryrkin SW Birger og Raminta eru með öðrum litum. Stjörnumerktu yrkin eru marktækt 
lakari en viðmiðunaryrkin samkvæmt Dunnett prófi (α = 0,05).  

 

Samkvæmt Dunnett prófi (α = 0,05) er ekkert yrkjanna marktækt betra en viðmiðunaryrkin 

SW Birger og Raminta. Aftur á móti voru átta yrki með lakari meðaluppskeru (mynd x, 

Meðaluppskera 2019-2021). 

 

Þekja yrkja 2019 - 2022 

Það er hámarktækur munur (p< 0,0001) á milli ára, yrkja/stofna og yrkja/stofna*ára þegar 

kom að þekju vallarrýgresis. Þekjumælingar voru framkvæmdar vorin 2019 og 2020, við 1. og 

2. slátt öll þrjú uppskeruárin, við 3. slátt 2021 og tvisvar 2022 eftir að tilrauninni lauk.   

Áhrif ára á vallarrýgresisþekju  

Á þremur árum minnkaði þekja vallarrýgresis umtalsvert. Fyrsta sumarið 2019 var allt 

vallarrýgresi búið að ná fullri þekju fyrir 1. slátt. Annað sumarið hafði þekjan minnkað en það 

var ekki munur á milli þekju við 1. slátt og meðalþekju sumarsins. Aftur á móti sumarið á eftir 

2021 var stór hluti vallarrýgresisyrkjanna ekki búinn að ná fullri þekju  við 1. slátt (mynd 3-

12). 

Mynd 3-12. Þekja vallarrýgresis við 1. 
slátt og meðalþekja við 1. 2. og 3. slátt 
2019 - 2021. Meðaltal allra yrkja og 
stofna. 

 

Sumarið 2022 voru einungis gerðar tvær þekjumælingar án uppskerumælinga. Þekja 

vallarrýgresis hafði þá minnkað mikið frá árinu á undan (mynd 3-13). Vissulega viðbúið í 

rýgresi en veturinn á undan var einnig óvenju úrkomumikill með miklum umhleypingum sem 

hefur ekki hjálpað rýgresinu. Tekið eftir því að vallarrýgresið hélt áfram að bæta þekjuna í 

júlí og ágúst en engar mælingar þó gerðar.  

 

 

 

 

Mynd 3-13. Meðalþekja vallarrýgresis 
við 1. og 2. slátt 2019 - 2021 og 
meðaltal tveggja þekjumælinga  2022 
(8. júní og 1. júlí). Meðaltal allra yrkja 
og stofna. 

 

Megináhrif þekju á uppskeru 

Vorþekja eða þekja við 1. slátt gefur góðar vísbendingar um uppskeruvæntingar sérstaklega 

í 1. slætti en minni um heildaruppskeru. Eins og myndirnar sýna í mynd 3-14 hefur eitt yrki 

mikil áhrif á hallastuðlana, sérstaklega í heildaruppskerunni (mynd 3-14 A). Yrkið Elena DS 

skar sig verulegar úr öðrum yrkjum. Ef Elena DS væri undanskilið  væri hallastuðullinn 

sennilega ekki marktækur á mynd 3-14 - B.  

Mynd 3-14. Áhrif þekju vallarrýgresis á uppskeru í 1. slætti (A) og heildaruppskeru (B). Meðaltal 
þriggja ára. Samtals 44 yrki og stofnar.  

 

Samanburður á þekju yrkja 

Hér verða eingöngu sýndar niðurstöður fyrir yrkin en ekki stofnana. Breytileikinn milli stofna 

reyndist minni en á milli yrkja og enginn þeirra skaraði fram úr bestu eða verstu yrkjunum. 

Þess vegna var ákveðið að sleppa þeim hér, fyrir meiri skýrleika. 

Vorþekja yrkja getur gefið góðar vísbendingar um væntanlega uppskeru og vetrarþol. 

Veturinn 2018 - 2019 var óvenju mildur og voru öll yrkin komin með yfir 90% þekju 29. apríl 

2019 (mynd 3-15). Vetraþol sáðgresis er yfirleitt mest fyrsta veturinn en strax eftir næsta 

vetur kemur munurinn á vetrarþoli yrkjanna betur fram. Þá var vorþekjan metin næstum 

mánuði seinna.  

 

Mynd 3-15. Vorþekja yrkja 2019 og 2020. Yrkjum er raðað eftir meðalþekju þeirra 25. maí 2020.  

Mynd 3-16 sýnir þróun meðalþekju yrkjanna frá 2019 til 2022. Norsku yrkin sem halda best 

þekjunni eru jafnframt þau fljótþroskuðustu. Samkvæmt Dunett prófi var Fjaler eina yrkið 

sem náði að vera með marktækt meiri þekju en viðmiðunaryrkin SW Birger og Raminta en 

Nasholt, Melbolt, Verseka og Elena DS með marktækt minni þekju. 

 

Mynd 3-16. Meðalþekja yrkja við þrjá slætti 2019 - 2021 og meðaltal tveggja þekjumælinga  2022 (8. 
júní og 1. júlí). Yrkjum er raðað eftir meðalþekju þeirra sumarið 2022. Rauð stjarna merkir yrkið sem 
er með marktækt hærri þekju (endingu) og blá stjarna merkir yrkin  með marktækt lægri þekju en 
viðmiðunaryrkin SW Birger og Raminta samkvæmt Dunnett prófi (α = 0,05).  

 

Skrið stofna og yrkja 2019 - 2022 

Skrið yrkja og stofna var skráð rétt fyrir slátt þegar þess þurfti. Í 3. slætti sást aldrei skrið og 

ekkert yrki var byrjað að skríða við 1. slátt sumarið 2020.  Þegar skrið var mælt var 

hámarktækur munur (p< 0,0001) á milli ára og marktækur munur  (p< 0,05) milli yrkja/stofna 

vallarrýgresis. 

Megináhrif ára á skrið vallarrýgresis 

Talsverður munur var á skriði yrkjanna milli ára. Sumarið 2019 var skrið hafið í nokkrum 

yrkjum fyrir 1. slátt en fyrir 2. slátt var skrið að jafnaði nálægt miðskriðtíma (mynd 3-17). 

Sumarið 2020 var ekkert skrið hafið fyrir 1. slátt þrátt fyrir að slegið var á sama tíma og 2019. 

Aftur á móti var skrið við 2. slátt komið mun lengra sumarið 2020 en 2019 og var þá að jafnaði 

að nálgast fullt skrið.  Sumarið 2021 var meðalskrið fyrir 1. og 2. slátt svipað og sumarið 2019 

þrátt fyrir að sláttur hæfist ekki fyrr en 18 dögum seinna en árin á undan. 

Mynd 3-17. Skrið vallarrýgresis við 1. og 2. slátt 2019 - 2021. Meðaltal allra yrkja og stofna. 

 

Samanburður á skriði yrkja 

Talsverður munur var á skriði yrkjanna innan hvers ár (mynd 3-18).  

Sumarið 2019 við 1. slátt var skriðið á bilinu 0,0 til 1,6 og við 2. slátt á bilinu 1,2 til 5,0 eftir 

yrkjum. Athygli vekur að það eru ekki fljótþroskuðustu yrkin sem eru komin lengst í skriði 

við 1. slátt, fyrir utan Fia. Einnig að það er ekki [neikvætt] samband á skriði milli 1. og 2. 

sláttar eins og búast hefði mátt við.  

Sumarið 2020 mældist bara skrið við 2. slátt og var á bilinu 2,5 til 6,0. Þrjú yrki voru 

fullskriðin sem flokkast sem seinþroska á meðan fljótþroska yrkin raðast með minnsta 

skriðið. 

Sumarið 2021 raðast aftur á móti fljótþroskuðustu yrkin með mesta skriðið við 1. slátt og 

seinþroskuðustu yrkin með minnsta skriðið sem var á bilinu 0,0 til 3,2. Við 2. slátt er skriðið 

á bilinu 0,9 til 3,2.  

Meðalskriðþungi yrkjanna er mjög breytilegur eftir árum fyrir utan Fjaler þar sem 

skriðþunginn er lítill og stöðugur milli ára. 

Mynd 3-18. Skrið vallarrýgresisyrkja við 1. og 2. slátt 2019 - 2021 og meðalskriðþungi yrkja eftir árum 
(meðalskrið við 1. og 2. slátt).  

 

NDVI mælingar 2021 

NDVI mælingar voru framkvæmdar með reglulegu millibili frá lokum maí og rétt fram yfir 1. 

slátt. Þær sýndu hámarktækan mun á grænkustyrk milli yrkja alla mælidagana.  

Samband NDVI grænkustyrks, uppskeru og þekju  

Sterkt samband er á milli NDVI og uppskeru, bæði í 1. slætti og heildaruppskeru, sem og 

þekju við slátt og meðal NDVI að 1. slætti. 

 

Mynd 3-19. Samband uppskeru í 1. slætti og heildaruppskeru (A) og þekju  við 1. slátt (B) við meðal 
grænkustyrk (NDVI) fram að 1. slætti. Alls 44 yrki/stofnar.  

Grænkustyrkur (NDVI) yrkja  

Það er um tvöfaldur munur á grænkustyrk milli yrkja í vormælingunni 29. maí, en í síðustu 

mælingunni fyrir 1. slátt 30. júní hefur munurinn minnkað umtalsvert (mynd 3-20). Engu að 

síður eru 5 yrki ekki enn búin að ná fullum grænkustyrk (NDVI > 0,8) fyrir 1. slátt. 

 

Mynd 3-20. Grænkustyrkur (NDVI) 25. maí og aftur nálægt 1. slætti 30. júní.  

Á mynd 3-21 er sýnd þróun grænkustyrks fram að  1. slætti í fljót- og seinþroskaðasta yrkinu 

ásamt meðaltali allra yrkja og stofna. Þar sést að fljótþroskaðasta yrkið Fjaler er búið á ná 

fullum grænkustyrk 12. júní á meðan meðalyrkið er ekki búið að fullum grænkustyrk fyrr en 

27. júní og Elena DS á þá enn langt í land. 

 

 

 

 

 

 

 

 

Mynd 3-21. Þróun grænkustyrks (NDVI) fram að 1. slætti í fljót- og seinþroskaðasta yrkinu ásamt 
meðaltali allra yrkja og stofna (alls 44).  

Grænkustyrkur var mældur tvisvar eftir 1. slátt 6. júlí (mynd). Þremur dögum eftir slátt (9. 

júlí) er ekki stórkostlegur munur á milli yrkja þar sem grænkustuðullinn er á bilinu 0,44 - 

0,56. Aftur á móti fimm dögum seinna hefur munurinn aukist mikið og þá er munurinn á milli 

yrkja orðinn 0,54 - 0,74. Myndin sýnir vel að það eru seinþroskuðust yrkin sem eru á undan 

fljótþroskuðustu yrkjunum að grænka, fyrir utan seinþroska yrkið Elena DS sem grænkar 

seinna.  

 

Mynd 3-22. Grænkustyrkur (NDVI) yrkja 9. og 14. júlí eftir 1. slátt 6. júlí.  

 

 

Mynd 3-23. Annar sláttur 28. júlí. Jóhannes Kristjánsson að losa stíflu í Haldrup. 

Umræður 
Heildar tölfræðilíkanið innihélt áhrifaþætti sem útskýrðu yfir 90% af breytileikanum í 

tilrauninni í öllum megin mælibreytunum. Uppskeruár var sá þáttur sem útskýrði mestan 

hluta breytileikans en var mismikill eftir mælibreytum (mynd 4-1). Þáttur stofna/yrkja í 

breytileikanum var einnig mismikill, minnstur hvað varðaði heildaruppskeru en mestur í 

meðalþekjunni. Fyrir utan fyrsta uppskeruárið er breytileikinn í þekju mun meiri en í 

uppskeru. Engu að síður er marktækur munur á milli einstakra stofna og yrkja í öllum 

mælibreytum fyrir utan fyrsta uppskeruárið. 

 

 

 

 

 

Mynd 4-1. Skipting heildar breytileika áhrifaþátta í 
heildar tölfræðilíkaninu ásamt tilraunaskekkjunni 
(leifinni). 

 

Það var marktækt samspil á milli uppskeruára og stofn/yrkja sem þýðir að stofnar og yrki 

röðuðu sér ekki eins eftir árum (sjá mynd 3-11). Þegar einstaka ár er skoðað (mynd 4-2) eru 

það stofnar og yrki sem skýra breytileikann mest, þó minnst í uppskeru alls en mun meira í 

þekjumælingunum fyrir utan fyrsta árið 2019.   

 

Mynd 4-2. Skipting heildar breytileika á áhrifaþætti eftir árum2019-2021 ásamt tilraunaskekkjunni 
(leifinni). 

 

Eitt af meginmarkmiðum tilraunarinnar var að leita að stofnum (erfðahópum) sem sköruðu 

fram úr góðum yrkjum sem notuð eru á mörkum útbreiðslusvæða vallarrýgresis. Í töflum 4-

1 og 4-2 er gerður samanburður á milli stofna og yrkja í völdum lykil mælibreytum ásamt 

frávikshlutföllum meðaltalanna. Frávikshlutfallið segir til um breytileikann milli stofnanna 

annars vegar og yrkjanna hinsvegar.  

Breytileikinn milli stofna var yfirleitt minni eða jafn breytileikanum milli yrkja. Enginn 

stofnanna skaraði fram úr bestu yrkjunum. Í töflunum má lesa ýmislegt fleira. 

Í töflu 4-1 sést að breytileikinn í uppskeru slátta er mun meiri en í heildaruppskeru (alls) sem 

sýnir að flest allir stofnar og yrki sem standa sig illa í 1. slætti bæta það næstum upp í 2. 

(aðallega) og 3. slætti. Taflan sýnir einnig muninn á milli yrkja og stofna sem gefa minnstu og 

mestu uppskeruna. Munurinn er minnstur í heildaruppskerunni en 1,5 til fimmfaldur í 

sláttunum, mestur í 1. slætti 2020 þegar slegið var óvenju snemma.   

Tafla 4-1. Meðaluppskera stofna og yrkja, minnsta og mesta uppskera stofns og yrkis eftir 

árum ásamt frávikshlutföllum meðaltala (CV =coefficient of variation).  

 2019 2020 2021 
Meðal-
skekkja Fit 

Uppskera og CV stofnar yrki stofnar yrki stofnar yrki 
 

R2 

Meðal uppskeran, t/ha 
        

 1. sláttur  5,7 5,4 2,0 1,9 2,7 2,6 0,70 0,84 

 2. sláttur  2,9 2,9 5,5 5,4 2,7 2,7 0,48 0,87 

 3. sláttur  0,8 0,8 1,1 1,2 0,6 0,6 0,20 0,54 

  alls  9,3 9,1 8,6 8,5 6,0 5,9 0,75 0,78 

        
Frávikshlutfall (CV), % 

        
 1. sláttur  12,0 16,7 23,0 33,8 21,8 30,7 

  
 2. sláttur  18,2 21,2 7,6 10,6 12,2 14,4 

  
 3. sláttur  33,3 28,2 17,7 22,4 18,8 14,9 

  
  alls  10,0 11,5 4,9 8,1 9,6 11,0 

  

        
Minnsta uppskeran, t/ha 

        
  1. sláttur  4,5 4,2 0,9 0,6 1,6 1,6 

  
  2. sláttur  2,2 1,9 4,9 4,3 2,1 2,1 

  
  3. sláttur  0,3 0,5 0,8 0,9 0,4 0,4 

  
   alls  8,2 7,8 7,8 6,4 4,8 4,7 

  

        
Mesta uppskeran, t/ha 

        
 1. sláttur  6,8 6,5 2,9 3,0 3,8 4,1 

  
 2. sláttur  3,5 3,7 6,7 6,2 3,1 3,5 

  
 3. sláttur  1,3 1,2 1,3 2,1 0,8 0,8 

  
  alls  10,5 10,2 9,5 9,1 6,9 6,9     

Í töflu 4-2 sést að breytileikinn í þekjuhlutdeild vallarrýgresis er minnstur fyrsta 

uppskeruárið og eykst síðan með hverju ári. Munurinn á þekjuhlutdeild með minnstu og 

mestu þekjuna eykst með árunum og er munurinn umtalsvert meiri í yrkjunum en stofnunum 

fyrir utan fyrsta árið. Það skýrist aftur á á móti mest af einu yrki sem er Elena DS frá Eistlandi 

en það stóð sig áberandi verst. Ekki var marktækur munur á þekjuhlutdeild yrkja og stofna 

við slátt fyrsta uppskeruárið 2019.   

Niðurstöðurnar sýna skýrt að stofna- og yrkjaprófanir þurfa að standa að lágmarki í þrjú ár 

og helst lengur. Endingarbestu stofnarnir og yrkin gefa heldur minni uppskeru fyrstu tvö árin 

en þau sem endast ver (sjá mynd 3-16). Endingarbesta yrkið Fjaler frá Noregi gaf minnstu 

uppskeruna fyrsta árið 2019 en mestu uppskeruna lokaárið 2021.      

Tafla 4-2. Þekja stofna og yrkja, minnsta og mesta þekja stofns og yrkis eftir árum ásamt  

frávikshlutföllum meðaltala (CV =coefficient of variation).  

  2019 2020 2021 Meðal- Fit 

Þekja og CV, % stofnar yrki stofnar yrki stofnar yrki skekkja R2 

         
við 1.slátt 93 94 87 83 56 49 15 0,59 

Frávikshlutfall 6 6 6 21 32 49 
  

         
Meðalþekja 94 95 83 80 73 68 10 0,47 

Frávikshlutfall 4 4 8 16 15 26 
  

        
Minnsta þekjan 

        
við 1.slátt 83 90 72 14 25 11 

  
Meðalþekja 86 92 62 36 49 18 

  
         
Mesta þekjan 

        
við 1.slátt 100 100 96 94 80 89 

  
Meðalþekja 100 100 94 91 87 90     

 

Í þessari tilraun eru allir stofnar/yrki slegnir á sama tíma og þroskastig þeirra við 1. slátt því 

mjög breytilegt. Það hefur vissulega áhrif á niðurstöðurnar því að sláttur hægir tímabundið á 

sprettu og truflar skrið misjafnlega allt eftir þroskastiginu við slátt. Þetta hefur sérstaklega 

mikla þýðingu í tegund eins og vallarfoxgrasi sem gefur lítinn endurvöxt miðað við 

vallarrýgresi sem gefur mun meiri endurvöxt og er því ekki eins viðkvæmt fyrir þessu.   

Hjá ræktendum aftur á móti miðast sláttutíminn við ákveðið þroskastig, þannig að seinþroska 

yrki eru slegin á eftir snemmþroska yrkjum. Ef slegið er við sama þroskastig má búast við að 

seinþroska yrkin gefi meiri uppskeru í 1. slætti en snemmþroska yrkin öfugt við það sem 

þessi tilraun sýnir.  

Ef velja á yrki fyrst og fremst útfrá þriggja ára meðaluppskeru í þessari tilraun eru valkostirnir 

þó nokkrir. Viðmiðunaryrkin Raminta frá Litáen og SW Birger frá Svíþjóð stóðu sig vel og 

engin önnur yrki toppuðu þau en níu stóðu þeim jafnfætis í uppskeru (sjá mynd 3-11). Nefna 

mætti yrkin fimm sem raðast efst á mynd 3-11 en forðast helst stjörnumerktu yrkin ef það er 

mögulegt.  

Ef velja á yrki eingöngu útfrá endingu í þessari tilraun stendur Fjaler uppúr en hægt að mæla 

næst með öllum norsku yrkjunum. Fjögur yrki ætti að forðast en þau voru með marktækt 

lakari endingu en viðmiðunaryrkin (sjá mynd 3-16). 

Bestu yrkin í þessari tilraun, alls átta, eru nú þegar komin inn á nytjaplöntulista LbhÍ 

(Þóroddur Sveinsson 2023).  

Niðurstöður hér sýna að reglulegar einfaldar NDVI mælingar frá vori fram yfir 1. slátt í reitum 

sem eru án illgresis ættu að geta aukið nákvæmni svipfarsgreininga í yrkjaprófunum miðað 

við einfaldar þekjumælingar. Ef bæði stofnar og yrki voru með í samanburðinum var 

nákvæmnin aðeins betri með NDVI mælingunum (mynd 4-3). 

 

Mynd 4-3. Samanburður á nákvæmni NDVI og þekjumælinga til að áætla þurrefnisuppskeru í bæði 
stofnum og yrkjum.   

 

Ef stofnunum er sleppt og eingöngu yrkin skoðuð og raðað eftir NDVI mælingum annars vegar 

og þekjumælingu hinsvegar raðast yrkin frá vinstri til hægri ekki eins en samt ekki nóg til þess 

að munurinn milli aðferða sé tölfræðilega marktækur (mynd 4-4).  

 

Aftur á móti eru NDVI mælingar mest hlutlægar sem er mikill kostur samanborið við 

þekjumælingar sem eru huglægar þar sem gæði mælinga geta verið talsvert breytileg eftir 

skrásetjara.  NDVI mælingar eru enn í mikilli þróun í átt að meiri nákvæmni, sjálfvirkni og 

afköstum.  

 

Mynd 4-4. Samanburður á nákvæmni NDVI og þekjumælinga til að áætla þurrefnisuppskeru í yrkjum. 
Raðað frá vinstri til hægri eftir annars vegar NDVI- og hinsvegar þekjumælingum. 

 

Skriðtími stofna og yrkja er mjög breytilegur (sjá mynd 3-18). Það eru ekki endilega 

endingarbestu eða uppskerumestu yrkin sem sýna fyrstu merkin um skrið 2019 en 2021 eru 

það aftur á móti endingarbestu yrkin sem raða sér efst við 1. slátt og eru yfirleitt með minna 

skrið en seinþroskaðri yrkin í 2. slætti. Þegar slegið er snemma eins og 2020 var ekkert skrið 

sjáanlegt í yrkjunum fyrr en í 2. slætti en þá voru það yfirleitt seinþroskuðstu yrkin sem 

röðuðu sér með mesta skriðið sem gefur til kynna að hluti kynsprota í snemmþroskuðstu 

yrkjunum hafi verið slegnir af í 1. slætti þó að skrið hafi ekki enn verið sýnilegt. Endingarbesta 

yrkið Fjaler sýnir mestan stöðugleika í skriðþunga milli ára. 

 

PPP „For-kynbætur" í vallarrýgresi 2012-2020, samantekt  

Eins og komið hefur fram var meginmarkmið PPP verkefnisins að þróa endurbætt erfðaefni 

fyrir meiri endingu (vetrar- og sjúkdómaþol) og uppskeru á útbreiðslumörkum vallarrýgresis. 

Verkefnið hófst á því að velja yrki og stofna (erfðahópa) sem komu víða að en þó mest úr 

fræbönkum og frá kynbótafyrirtækjum. Alls var unnið með 41 yrki og 383 stofna sem sýni 

voru tekin úr og fjölgað fyrir verkefnið. Sýnin voru arfgerðargreind og sáð stökum í 

útitilraunir til ítarlegrar svipgerðargreiningar í Danmörku, Svíþjóð, Noregi og Finnlandi.  

Gerðar voru samanburðartilraunir í Eistlandi, Finnlandi, Svíþjóð, Noregi og Íslandi með 

vallarrýgresis stofna og -yrki fyrir svipgerðarmælingar. Þá var vetrarþol þeirra metið 

sérstaklega. Tilraunirnar staðfestu  þörfina á harðgerðari og stöðugri yrkjum sem hefðu 

víðtækari aðlögunargetu (Helgadóttir Á. o.fl. 2018). 

Tvílitna grunnstofnum var sáð í reiti til fjölvíxlunar (broad breeding) í Danmörku, Noregi og 

Íslandi til að búa til nýjar kynbótalínur með breiðan erfðagrunn.  

Erfðamengisspár (e. genomic predictions), byggðar á svipfarsgreiningum á upprunalegu 

stofnunum báru kennsl á um 30 úrvals-erfðahópa sem sköruðu annað hvort fram úr í 

stöðugleika á öllum svæðum eða voru með yfirburða staðbundna aðlögungargetu á sumum 

svæðum. Stofnar frá Eystrasaltslöndunum og Austur-Evrópu virtust hafa mestan möguleika 

á að stuðla að bættu vetrarþoli í framtíðar kynbótum (Johansen N.H. o.fl. 2025).  

Breiður tvílitna kynbótastofn var látinn gangast undir náttúrulegt úrval í tvær kynslóðir til að 

skapa aðlagaða staðbundna erfðahópa. Þar sem tvílitna vallarrýgresi er að jafnaði 

harðgerðara en það ferlitna voru búnar til með litningatvöföldun 1000 nýjar fjórlitna 

arfgerðir. Þær voru notaðar til að byggja upp samsetta fjórlitna kynbótastofna sem látnir voru 

gangast undir náttúrulegt val á sama hátt og gert var með tvílitnu stofnana (Rancāne S. o.fl. 

2021). 

Úrval nýrra samsettra kynbótastofna (e. synthetic populations) voru búnir til og er fræ þeirra 

geymt hjá NordGen samkvæmt samkomulagi um efni í vinnslu (Materials in Transition - MIT). 

Erfðasýnin hafa öll verið litningamæld með flæðifrumusjá (e. flow cytometry) og 

upprunagögn (e. passport data) þeirra verið uppfærð. 

Niðurstöður PPP verkefnisins sýndu að erfðabreytileiki yrkja er heldur meiri en stofna 

(erfðahópa) sem finna má í söfnum fræbanka. Þess vegna er fljótlegast að nota yrki sem 

erfðagrunn í stýrðum víxlunum framtíðarinnar við gerð nýrra yrkja sem hafa meiri endingu 

og gefa stöðugri uppskeru á norðlægum slóðum.   

Kynbótafyrirtæki hafa nú aðgang að öllum arfgerðum og svipgerðargögnum verkefnisins. 

Einnig voru þróuð verkfæri fyrir erfðamengisdrifnar kynbætur í framtíðinni og skapaður nýr 

vettvangur fyrir frekara samstarf milli kynbótafyrirtækja og opinberra stofnana með 

áframhaldandi getuuppbyggingu og samlegðaráhrifum (NordGen .á.á. b). 

Mynd 5-1. Frá PPP vinnufundum í Lettlandi og Danmörku 

Viðaukar 

Yrkjalistar 

Tafla 6-1. Vallarrýgresis yrki og rýgresisblendingar sem hafa verið í tilraunum hér frá aldamótum. 

Rauðlituðu yrkin eru komin á Nytjaplöntulista LbhÍ.  

Uppruni Yrki nX Fjöldi rannsókna 
Vallarrýgresi 
Pólland Arka 2x 1 
Sviss Arvella 2x 1 
Holland Barnhem 2x 1 
Sviss Cavia 2x 1 
Lettland Fagerlin 2x 3 
Svíþjóð Gunne 2x 1 
Danmörk Indiana 2x 2 
Þýskaland Indicus 1 2x 2 
Svíþjóð Irene 2x 1 
Þýskaland Ivana 2x 1 
Malta Malta 2x 1 
Kanada Norlea 2x 1 
Þýskaland Picaro 2x 1 
Írland Portstewart 2x 1 
Holland Premium 2x 2 
Eistland Raidi 2x 1 
Finnland Riikka 2x 2 
Holland Romark 2x 1 
Svíþjóð Svea 2x 1 
Litháen Alduva 4x 1 
Sviss Arvicola 4x 1 
Holland Aston princess 4x 1 
Holland Barmaxima 4x 1 
Svíþjóð Birger 4x 5 
Noregur Einar 4x 1 
Litháen Elena DS 4x 1 
Noregur Fia 4x 1 
Noregur Figgjo 4x 3 
Noregur Fjaler 4x 2 
Þýskaland Foxtrot 4x 1 
Danmörk Garbor 4x 1 
Tékkland Jaran 4x 2 
Svíþjóð Leia 4x 1 
Danmörk Mathilde 4x 2 
Holland Melbolt 4x 1 
Danmörk Nashota 4x 1 
Holland Ovambo 1 4x 1 
Eistland Picaro 4x 1 
Eistland Raite 4x 1 
Litháen Raminta 4x 1 

Rývingull (× Festulolium)    Blendings tegundir 
     
Tékkland Felina  6x 3 tágavingull x vetrarrýgresi 
Noregur Fabel 4x 1 vallarrýgresi x hávingull 
Tékkland Felopa  4x 4 hávingull x vetrarrýgresi 
Tékkland Hostyn  4x 2 hávingull x vetrarrýgresi 
Tékkland Hykor   6x 2 tágavingull x vetrarrýgresi 
Þýskaland Paulita 4x 2 hávingull x vetrarrýgresi 
Danmörk Perseus 4x 2 hávingull x vetrarrýgresi 
Tékkland Perun 4x 2 hávingull x vetrarrýgresi 
Litháen Punia DS 4x 1 hávingull x vetrarrýgresi 
     
Rýgresisblendingur     
Noregur Fenre 4x 1  einært x fjölært rýgresi 
     

 

Tilraunaskipulag 

 

Mynd 6-1. Tilraunaskipulagið. 

 

Lína
1 1 40054 2 40055 3 40056 4 40059 5 40060 6 40062
2 7 SW Birger 8 Raminta 9 40081 10 40114 11 40124 12 Raminta
3 13 40073 14 40077 15 SW Birger 16 40160 17 40210 18 40148
4 19 Raminta 20 40157 21 40158 22 40402 23 40403 24 40247
5 25 40150 26 Aston Princess 27 Raminta 28 Raminta 29 SW Birger 30 40405
6 31 40279 32 SW Birger 33 Barmaxima 34 Figgjo 35 Fjaler 36 Garbor 
7 37 Alduva 38 Elena DS 39 Fia 40 Ovambo 1 41 Raminta 42 SW Birger
8 43 Ivar 44 Melbolt 45 Nashota 46 SW Birger 47 Raite 48 Spidola
9 49 Trygve 50 Verseka 51 Vifelt 52 40054 53 40055 54 40056

10 55 40059 56 40060 57 40062 58 40073 59 40077 60 40081
11 61 40114 62 40124 63 40148 64 40150 65 40157 66 40158
12 67 40160 68 40210 69 40247 70 40279 71 Aston Princess 72 Barmaxima
13 73 40402 74 40403 75 40405 76 Alduva 77 Elena DS 78 Fia
14 79 Figgjo 80 Fjaler 81 Garbor 82 Ivar 83 Melbolt 84 Nashota 
15 85 Ovambo 1 86 Raite 87 Spidola 88 Trygve 89 Verseka 90 Vifelt
16 91 40087 92 40084 93 40091 94 40087 95 40091 96 40084

N

I II III IV V VI

Uppruni Yrki nX Fjöldi rannsókna 
Sviss Salamandra 4x 1 
Lettland Spidola 4x 2 
Noregur Trygve 4x 3 
Lettland Verseka 4x 1 
Holland Vifelt 4x 1 
Noregur Falk 2x/4x 1 
Noregur Ivar 2x/4x 4 
Þýskaland Pionero 2x/4x 1 

